
TIMPEALLACHT
8.1 Brollach 

Tá timpeallacht d’ard-chaighdeán i bPort Láirge. Is príomh-ghné é an chaighdeán sin a choimeád fad agus a bheidh forbairt Chontae cothrom agus inbhuanaithe á stiúradh agus á chinntiú ar leas na ndaoine go léir. Tá roinnt thuairiscí chúlra agus straitéisí curtha ar fáil faoi chonas timpeallacht inbhuanaithe sa Chontae a bhaint amach. San áireamh iontu seo tá:  
● Caighdeán Uisce na n-Aibhneacha i gContae Phort Láirge, 2002 (GCC);

● Comh-Phlean Bainistíochta an Oirdheiscirt (a ghlacadh i 2002);

● Plean Bainistíochta Bruscair;

● Tá Measúnú ar Thréithe Thírdhreach an Chontae (ag déanamh tagairt go speisialta do thuirbíní ghaoithe) á ullmhú agus tabharfaidh sé le fios don Phlean Forbartha cad iad na h-áiteanna oiriúnacha le h-aghaidh tuirbíní ghaoithe sa chontae;  
● Plean Caomhnaithe Phort Lách.
56

8.1 Tírdhreach Tuaithe

Is foinse luachmhar í tírdhreach Chontae Phort Láirge sa tslí agus a chothaíonn sé talmhaíocht, iascaireacht, foraoiseacht, baint mianraí agus is láthair é do theaghlaigh agus do phobail fad agus a chuireann sé na slite agus na cónair ar fáil le h-aghaidh bonneagar riachtanach.
Athróidh tírdhreach thar ama mar thoradh ar úsáid agus ar riachtanais na sochaí. Samplaí de seo is ea foraoisiú, tionscadail fhuinneamh ghaoithe, bonneagar teileachumarsáide, forbairt thurasóireachta agus fiontar tuaithe, chomh maith le tithe nua agus nuachóiriú na talmhaíochta. 
I gceist i mbainistíocht Tírdhreach an Chontae tá:
● Cothú, caomhnú agus cur le h-éagsúlacht, le tréithe agus le caighdeán an thírdhreach;
● Dúichí íogaire a chosaint ó fhorbairt a dhéanfadh díobháil fad agus a sholáthrófaí d’fhorbairt agus d’athrú a bheith ar leas an phobail faoin dtuath.
Go ginearálta, ba cheart go mbeadh mar aidhm ag forbairt sa tírdhreach, treise a sheachaint, targhabháil tobann agus leibhéal ard éagsúla a laghdú. Mar shampla:



8.2 Treoirlínte Deartha

Tá sé i gceist ag an gComhairle treoirlínte deartha a chur ar fáil chun na téamaí thuasluaite a fhorbairt.  I dteannta seo, tá teacht ar shonraí Measúnú Thírdhreacha Álainn an Chontae (agus Léarscáil) in Aguisín 4 den Phlean Forbartha seo. Tugann sé seo sonraí agus treoir an-shonrach ar oiriúint dúichí do réimse leathan forbairtí agus úsáide talún..
8.3 Cosaint an Thírdhreacha

Beidh andóchas ann, de réir Treoirlínte do Thithíocht Thuaithe Inbhuanaithe  d’Údaráis Áitiúla, i gcoinne cead pleanála le h-aghaidh forbairt i ndúichí cósta agus talún ard, atá lonnaithe lasmuigh de dhúichí lonnaíochta atá baol tuillte ann agus in abhantrach na ndúichí soláthair uisce. Bainfidh an teorannú seo le forbairt ins na dúichí sin atá in aice le Bóithre i nDúichí Álainn nó i nDúichí atá Radharc Íogair iontu.
Pléifear forbairtí ins na dúichí thuasluaite i gcomhthéacs an tionchar a bheidh acu ar áiseanna na dúiche agus de réir an Measúnú Thírdhreacha Álainn atá in Aguisín 4. Glactar leis gur na dúichí atá laistigh den chéad dhúiche dobhardhroma atá i dtreo na farraige go bhfuil radharc mhaith ortha ó bhóthar an chósta, atá i gceist, go ginearálta, i ndúichí cósta (féach ar Léarscáil Chrios an Chósta)

	
E1: Déanfaidh an Chomhairle measúnú ar mholtaí de réir Measúnú Thírdhreacha Álainn, na Caighdeáin Fhorbartha (Caibidil 9) agus na Treoirlínte Deartha Molta (féach 8.2 thuas) agus forbairt i dtírdhreach tuaithe á phlé.
E2: Pléifear le forbairt i ndúichí atá lasmuigh de lonnaíochtaí ar bhóthar an chósta (ó Eochaill go Pointe na Síge) agus i dtailte arda ar an mbonn nach mbeidh tionchar diúltach acu ar an dtírdhreach agus áit a sásaíonn siad na critéir atá leagtha amach i bpolasaí SS3.



8.4 Cosaint na Timpeallachta Nádúrtha

Is bun-phrionsabal inbhuanaithe é cosaint a thabhairt d’acmhainn nádúrtha. Tá na polasaithe ins an Plean Forbartha deartha chun tionchar forbartha ar acmhainn nádúrtha a laghdú nó chun a chinntiú go bhfuil an tionchar sin leanúnach le prionsabail. 

Tá aer neamh-thruaillithe riachtanach do shláinte agus do mhaitheas an phobail. Is mar thoradh ar astaíocht ó dhóigh breoslaí iontaise go mór mhór, truailliú an aeir. Is é an earnáil iompair an úsáideoir is mó de bhreoslaí iontaise chomh maith leis an earnáil thionsclaíochta agus talmhaíochta. Cuireann úsáid tráchtála agus teaghlaigh na mbreoslaí iontaise chun cumhacht agus teas a ghiniúint leis an dtruailliú aeir chomh maith. Ta ról tábhachtach ag forbairt acmhainní fuinnimh “glas” agus forbairt theicneolaíochta chun truailliú a laghdú agus caighdeán an aeir a ardú.  
. 

Tagann Gás Radon go nádúrtha mar thoradh ar bhriseadh síos uranium i gcarraigeacha agus ithir. Má bhailíonn radon go dtí leibheál atá ró-ard (mar shampla nuair a théann sé isteach i spásanna chlúdaithe, cosúil le teach nó foirgneamh eile), cothaíonn sé fadhbanna sláinte tromchúiseacha.  Dá bhrí sin is gá do gach teaghlach smaoineamh ar shlite conas deileáil le gás radon agus tithe nua á lonnú. 

 

Ta Contae Phort Láirge ag braith go mór ar uisce talún le h-aghaidh soláthar uisce. Tógtar uisce talún mar sholáthar foinse uisce poiblí ag roinnt mhaith áiteanna ar fud an chontae (Tá 103 scéim sholáthair uisce poiblí éagsúil ag feidhmiú). Tá sé mar mhórfhoinse do sholáthair uisce do theaghlaigh agus feirmeacha príobháideacha, sé sin iad siúd nach bhfuil teacht acu ar scéim sholáthair uisce poiblí.

Tá doimhneacht na buncharraige níos lú ná 3m in an-chuid dúichí i gContae Phort Láirge, agus tá thart ar aon trían d’acmhainn uisce talún an chontae rangaithe mar a bheith ana nó oll-shoghonta do thruailliú.  Tá caomhnú caighdeán an uisce talún riachtanach do shláinte agus do mhaitheas pobail an Chontae agus tá Plean Cosanta Uisce Talún an Chontae curtha isteach sa Phlean Forbartha seo.  

Tá an Contae ag braith go mór, chomh maith, ar uisce a thógaint ó fhoinsí uisce dromchla. Tá soláthar á dhéanamh ar Scéim Sholáthair Uisce Réigiúin Phort Láirge Oirthearach ó fhoinsí uisce dromchla. Sa bhreis ar seo tá comhairleoirí ceaptha chun:
●  Athbhreithniú straitéiseach ar soláthair uisce Iarthar Phort Láirge a ullmhú
●  Réamh-thuairisc a ullmhú a leagan amach moltaí do bhonneagar sholáthair uisce nua a fhreastalódh ar an Lios Mór, ar Cheapach Choinn, ar Thualach an Iarainn agus ar an mBaile Dubh chun deacrachtaí reatha an soláthair a réiteach.
Leanfaidh Comhairle Contae Phort Láirge ag déanamh measúnú ar Fhoinsí Uisce Dromchla ar bhonn monatóireachta ag an GCC agus déanfaidh foireann na Comhairle monatóireacht leanúnach chomh maith. Tá suirbhé leanúnach á dhéanamh ar abhantracha a chuireann le foinsí uisce poiblí agus leanfar leis ar an mbonn go n-aithneofaí agus go mbainisteofaí foinsí truailliú, bídís poiblí, tionsclaíochta nó talmhaíochta. Tá an chomhairle dáiríre faoi chosaint a thabhairt d’Fhoinsí Uisce Dromchla a úsáidtear le h-aghaidh soláthar uisce agus bainfidh sí úsáid as cumhachtaí reachtúla atá aici chun an acmhainn luachmhar seo a chosaint.
Tá tuillte ag tarlú níos minicí anois sa Chontae. D’fheadfaí gur toradh ar athrú aeráide é seo, breis thalún á fhorbairt, níos mó dúichí neamh thré-scaoilteacha, níos lú achair le h-aghaidh caolú de bharr athghabháil talún agus leibhéil níos airde dian-fheirmeoireachta agus araile. Tá sé riachtanach mar sin go gcoimeádfaí machairí tuillte saor ó fhorbairt. 
Sa bhreis ar seo beidh ar gach moladh d’fhorbairt eastáit thithíochta nó d’fhorbairt líon mór tithe i ndúiche áirithe, Measúnú ar Thionchar Tuile a chur isteach i dteannta le moltaí do Chóras Draenála Inbhuanaithe Uirbeach (CDIU) – is ord de struchtúir bhainistíochta agus smachta é seo atá deartha chun draenáil a dhéanamh ar uisce dromchla i slí níos inbhuanaí ná teicnící nósmhara. Baineann sé chomh maith le dúichí tuaithe.

Soláthraíonn Treoir Chreatlaí Uisce an AE le h-aghaidh cur chuige nua comhtháite do chosaint, d’fheabhsú agus d’úsáid inbhuanaithe  uisce, aibhneacha, locha, inbhir, uiscí chósta agus uiscí tailte san áireamh. Molann sé córas bainistíochta uisce bunaithe ar abhantracha nádúrtha. Is é an aidhm atá aige ná ‘ard-stádas’ an uisce dromchla a choimeád, nuair atá sé ann agus aon chlaochlú a chosc i stádas reatha an uisce dromchla agus ar a laghad ‘stádas maith’ a bhaint amach insna uiscí go léir faoi 2015.

Tá Éire roinnte i gCeantair Abhantracha agus tá an RCORÁ ag cur chun cinn agus ag maoiniú bunú na ceantair abhantracha agus ceapadh comhairleoirí chun Córais Bhainistíochta na n-Abhantrach a fhorbairt – tá Comhairle Contae Phort Láirge ag glacadh páirt i dtionscnamh an Oirdheiscirt atá faoi chúram Comhairle Contae Cheatharlaigh agus i dtionscnamh an Iardheiscirt atá faoi chúram Chomhairle Contae Corcaí.

	E3: Uisce Talún agus dromchla a chaomhnú agus a chosaint ar fud an chontae.
E4: A chinntiú go bhfuil forbairtí deartha agus lonnaithe go cúramach chun laghdú a dhéanamh ar shileadh uisce dromchla ó dhromchla neamh-thréscaoilteacha agus chun tuilte a chosc. Déanfar Staidéar ar Thionchair Tuile  (STT) áit a mheasann an Chomhairle go bhfuil gá le ceann don fhorbairt atá molta, mar chuid den aighneas forbartha.
E5: Crios maolánach a chaomhnú idir fhorbairtí nua, foinsí soláthair uisce agus bonn uisce nádúrtha.
E6: Forbairt a chosc laistigh de mhachairí tuilte seanbhunaithe, nó forbairt a chosc a bheadh faoi bhaol tuilte, nó a chothódh riosca in áiteanna eile.



8.5 Bithéagsúlacht

Cuireann an oidhreacht nádúrtha saghsanna éagsúla suímh agus dúiche san áireamh atá ainmnithe toisc a dtábhacht don dúlra. Tá ainmniúcháin déanta ag údaráis éagsúla in Éirinn agus iad siúd atá ainmnithe ar bhonn Treoir an AE san áireamh iontu seo.   Is polasaí an Rialtais é a chinntiú go ndéanfaí caomhnú ar réimse éiceachórais ionadacha agus chun líon an flóra agus an fauna a choimeád agus a láidriú in Éirinn.
Leagann an Plean Náisiúnta Bithéagsúlachta (2002) creatlach amach trína ndéanfaidh Éire soláthar do chaomhnú agus d’úsáid inbhuanaithe  na bithéagsúlachta thar tréimhse 5 bhliana. Sonraíonn an plean na gníomhaíochtaí a leanfar chun an aidhm seo a chur i gcríoch, a chlúdaíonn an trí leibhéal d’éagsúlacht éiceachórais, d’éagsúlacht phóir, agus d’éagsúlacht ghéineolaíochta faoi chúig théarma agus earnáil déag. 

Tá Comhairle Contae Phort Láirge dírithe ar na prionsabail atá leagtha amach sa bPlean Náisiúnta Bithéagsúlachta. Is í príomh-aidhm an Phlean ná caomhnú a chinntiú agus nuair is féidir an bhithéagsúlacht in Éirinn a láidriú agus a úsáid go inbhunaithe agus chun úsáid a bheith aige i gcaomhnú agus in úsáid inbhuanaithe na bithéagsúlachta ar leibhéal domhanda.

8.6 Oidhreacht 

Déanfar sainmhíniú ar ‘oidhreacht’ san Acht Oidhreachta 1995 inter alia mar Leachtanna Chuimhneacháin; Ábhair Sheandálaíochta; Ábhair Oidhreachta; Oidhreacht Ailtireachta, Flóra; Fauna; Gnáthóga Fiabheatha, Tírdhreacha; Muirdhreacha; Fothraigh; Geolaíocht; Páirceanna agus Gairdíní Oidhreachta agus Uiscebhealaí Intíre. Tá Oifigeach Oidhreachta ceaptha ag an gcomhairle go mbeidh cúram air/uirthi taitneamh agus cosaint na h-oidhreachta a chur chun cinn, feitheoireacht a dhéanamh ar bhunú Fóram Oidhreachta chun ionadaíocht a thabhairt do ghrúpaí le spéis acu ar fud an chontae agus Plean Oidhreachta an Chontae a chur ar fáil.


8.7 Cosaint Ghnáthóga

Tá sé riachtanach gnáthóga a chaomhnú i dtreo is gur féidir éagsúlacht a chosaint sa timpeallacht nádúrtha. 

Tá cosaint ag teastáilt ó dhúichí ainmnithe (Dúichí Nádúrtha Oidhreachta, (DNO), Dúichí Speisialta Caomhnaithe (DSC) agus Dúichí atá Cosanta go Speisialta (DCS) iarratais agus molta) mar:
· Tá gnáthóga luachmhara iontu ina bhfuil orgánaigh (roinnt acu dofhaighte) ag maireachtaint go nádúrtha iontu.
· Tá, i gcuid is mó des na cásanna, Dúichí Nádúrtha Oidhreachta agus catagóir eile (Dúichí atá Cosanta go Speisialta nó Dúichí Speisialta Caomhnaithe atá Molta) atá nó a bheidh cosaint acu faoi reachtaíocht náisiúnta.
· Bíonn uiscí iontu go minic atá tábhachtach ar bhonn réigiúnach atá soghonta do thruailliú san uisce talún.
· Déanfaidh forbairt ina leithéid d’áit athrú mór ar chuma an tírdhreacha.
Tá gach sonra des na dúichí seo agus sonraí i dtaobh na reachtaíochta cuí ar fáil in Aguisín 2 sa Phlean Forbartha seo.


	E8: Cur i bhfeidhm an Phlean Náisiúnta Bithéagsúlachta, agus gnáthóga agus Suíomhanna Ainmnithe a chosaint., agus gnáthóga agus dúichí ainmnithe atá tábhachtach iontu fhéin nó mar chuid de ghréasán nó mar nasc idir ghnáthóga, a chosaint, a chaomhnú agus a mhéadú.


8.8 Suíomhanna Caitheamh Aimsire agus Áise

Aithníonn an Chomhairle an gá atá d’áiseanna do chaitheamh aimsire agus eile a chur ar fáil sa chontae agus an gá atá le cothromaíocht a chinntiú idir gníomhaíocht chaithimh aimsire agus cosaint a thabhairt don timpeallacht. Tá an Chomhairle dírithe ar an sprioc seo a bhaint amach, cleachtais bainistíochta   chun a chinntiú go ndéanfaí cosaint ar shuíomhanna áise agus caithimh aimsire thar tréimhse an Phlean.

	: 
E9: Rochtain go dtí suíomhanna do chaitheamh aimsire, an cósta, tailte arda, agus bruacha na n-aibhneacha laistigh den chontae, san áireamh, a chaomhnú agus a chur chun cinn de réir cleachtais bhainistíochta inbhuanaithe agus an áis iomlán atá sna suíomhanna seo.

E10: An méid talún atá ar fáil d’úsáid áise agus caithimh aimsire i spás oscailte a mhéadú i  gContae Phort Láirge nuair is gá thar tréimhse an Phlean.

E11: Cabhrú le bainistíocht cheart agus caomhnú a dhéanamh ar shuíomhanna do chaitheamh aimsire agus d’áiseanna.

E12: Úsáid forchosáin reatha a chosaint agus a chur chun cinn, chun gur féidir leo glacadh le breis tráchta agus nuair is gá, forchosáin nua a bhunú agus a chothabháil.



8.9 Caomhnú na gCrann
Tá crainn mar chuid luachmhar den timpeallacht iad na crainn. Áiseanna radharcach is ea iad chomh maith le foinse ghnáthóige agus cuireann siad le héagsúlacht an tírdhreacha agus leis an dtimpeallacht go forleathan. 

Beidh gá go mbeidh cinnteacht i moltaí d’fhorbairtí nua nach mbainfidh crainn atá luachmhar ó thaobh áise de agus nach  ndéanfaidh dochar dóibh trí thochailt mórthimpeall an chórais préimhe. D’fhéadfadh go n-iarrfadh an Chomhairle chomh maith go ndéanfaí suirbhé crainn mar chuid den mholadh d’fhorbairt chun a chinntiú nach mbeadh aon dhíobháil déanta, agus nach gcaillfí crainn aibí atá luachmhar ó thaobh áise de. 

Cuirfidh an Chomhairle Ordaithe Caomhnaithe Crainn (OCC) ar fáil de réir mar a bhíonn gá leo tar éis cigireacht a dhéanamh agus tuairisc a bheith déanta ag saineolaí cáilithe crainn.

	E12: Cosaint do chrainn aibí a lorg, agus ní mholfaí forbairt inar ghá a leithéid de chrainn a bhaint.




8.10 Oidhreacht Tógtha 

Baineann an oidhreacht thógtha le gach gné tógtha ins an timpeallacht, foirgnimh agus struchtúir eile cosúil le calafoirt, droichid, toibreacha agus suíomhanna seandálaíochta, san áireamh. 

Is foinse uathúil agus spéisialta í oidhreacht sheandálaíochta agus ailtireachta Chontae Phort Láirge. Tá struchtúir stairiúla tar éis maireachtáil ar an dtírdhreach chun seasamh taobh le taobh le forbairt nua-aimsire. Is é an ról atá ag an Údarás Pleanála ná an oidhreacht thógtha a chosaint agus leanúint ar aghaidh ag freastal ar na riachtanais phraiticiúla atá ag an sochaí nua-aoiseach.
8.11 Oidhreacht Seandálaíochta

San áireamh in oidhreacht sheandálaíochta an chontae tá struchtúir, tógáil, grúpaí d’fhoirgnimh, suíomhanna forbartha, gach leacht cuimhneacháin atá ar thaifead i dteannta an comhthéacs ina bhfuilid, agus rudaí soghluaiste atá ar thalamh agus faoin uisce77.  

· Suíomhanna agus gnéithe ar thaifead le tábhacht stairiúil agus seandálaíochta clúdaithe i dTaifead um Leachtanna Cuimhneacháin agus Áiteanna (TCA) faoi S12 d’Acht na Leachtanna Cuimhneacháin (Leasú) 1994;

· Suíomhanna tábhachtacha de thábhacht seandálaíochta faoi úinéireacht agus faoi chosaint an Stáit;

· Leachtanna Náisiúnta atá faoi Orduithe Chaomhnaithe i gContae Phort Láirge;

· Aon seandálaíocht a thagann chun solais nach raibh eolas ann futhu roimhe san ( trí shuaitheadh talún,  obair allamuigh nó aimsiú suíomhanna faoi uisce.


Tá soláthar in Achtanna na Leachtanna Chuimhneacháin Náisiúnta 1930-1994 do chosaint a thabhairt don oidhreacht sheandálaíochta. Bunaíodh an Taifead um Leachtanna Cuimhneacháin agus Áiteanna (TCA) faoi S12 d’Acht na Leachtanna Cuimhneacháin (Leasú) 1994 agus aithnítear na struchtúir, na gnéithe, na suíomhanna agus na rudaí atá ar an liosta seo mar Leachtanna Cuimhneacháin ar Thaifead.8 Tá níos mó ná 2,470 Leachtanna Chuimhneacháin ar Thaifead i dlínse Chomhairle Chontae Phort Láirge, rud a léiríonn an saibhreas seandálaíochta atá ar fáil sa chontae os cionn an talún agus faoin dtalamh. 

Is é atá i gceist leis an Taifead um Leachtanna Cuimhneacháin agus Áiteanna (TCA) ná Léarscáileanna Suirbhéireacht Ordanáis marcáilte de réir chontae agus lámhleabhar a thugann eolas bunúsach faoi gach Leacht nó ceantar clúdaithe sa TCA.  Déantar athbhreithniú ó am go ham ar an TCA, agus is féidir é a fheiscint in Oifig Phleanála na Comhairle. Tá roinnt Leachtanna Chuimhneacháin ar Thaifead na Struchtúir Cosanta an Chontae chomh maith, toisc go gceaptar go bhfuil tábhacht sheandálaíochta ag baint leo agus dá bharr tá cosaint tugtha dóibh faoin Acht Pleanála agus Forbartha 2000.

Tá sé ar thaifead go raibh lonnaíocht i gContae Phort Láirge thart ar 7,000 bliain ó shin agus is í ceann des na contaetha in Éirinn go raibh baint aici le gach mór-chéim forbartha baile. Aithníodh na Lonnaíochtaí Stairiúla, atá aitheanta ag an Roinn EOGO, ar dtús i Suirbhé Seandálaíochta Uirbeacha Chontae Phort Láirge agus tá siad san áireamh san TCA. San áireamh anseo tá sráidbhailte agus bailte cosúil le Lios Mór agus Árd Mhór, a thosnaigh amach mar lonnaíochtaí Luath Chríostaí, Buirgéisí Angla-Normanacha cosúil le hAth Mheáin, Cill Mhíodáin, Cionn tSáile Beag, an tSráidbhaile, agus baile Dhún Garbhán. Bunaíodh Tulach an Iarainn go luath sa Seachtú hAois Déag. Tá treoirlínte faoi theorainneacha na mbailte léirithe laistigh den TCA.  Glaoitear Criosaithe le Féidearthachtaí Seandálaíochta ar na limistéir laistigh de na teorainneacha seo, agus tá go leor seandálaíocht sna limistéir seo.

7 Coinbhinsin na hEorpa do Chaomhnú Oidhreacht Ailtireachta, Valetta 1992

8 Taifead ar Leachtanna agus Aiteanna foilsithe ag Cumann Ailtireachta na hEireann agus an Rialtas agus atá ar fáil do scrúdú ag gach oifig chomhairle agus leabharlann sa tír

Anuas ar seo, faoi Achtanna Leachtanna Náisiúnta 1930-1994, tá gach longbhriseadh os cionn céad bhliana d’aois, struchtúir sheandálaíochta faoi uisce, gnéithe agus nithe faoi chosaint.  Tá cainníochtú na hacmhainne seandálaíochta faoi uisce ag réamh phointe faoi láthair, le Fardal Náisiúnta de Longa Báite á chur le chéile. Taispeánann an fhoinse seo áiteanna le hard-acmhainn seandálaíochta laistigh de thimpeallachtaí mara.  

Ba cheart aird a thabhairt nach bhfuil an oidhreacht sheandálaíochta teoranta dos na suíomhanna seandálaíochta atá ar eolas agus atá ar an LCÁT ach tá aon shuíomh seandálaíochta nach bhfuil ar thaifead go fóill i gceist chomh maith. Caithfidh úinéirí talún iad féin a chur ar an eolas maidir le Leachtanna Chuimhneacháin atá ar a dtailte agus ar thaifead.
8.12 Oidhreacht Ailtireachta

Tá réimse éagsúil d’fhoirgnimh agus struchtúir i gContae Phort Láirge go bhfuil tábhacht oidhreachta ailtireachta ag baint leo, go h-áirithe iad siúd ón 18ú agus 19ú aois. Tá roinnt acu ar thaifead i bhFardal Oidhreachta Ailtireachta Náisiúnta 2004.9 Ní amháin go bhfuil foirgnimh go bhfuil tábhacht náisiúnta ag baint leo san áireamh ins an oidhreacht ailtireachta, ach tá struchtúir níos cúthaile ar nós tithe le díonta tuí, feirmeacha agus foirgnimh fheirme freisin. Tá an éagsúlacht leathan foirgnimh seo tar éis tionchar a bheith aici, thar tréimhse ama, ar thréithe speisialta an Chontae agus is acmhainn uathúil í nach féidir a chur thar n-ais má chailltear í nó má déantar díobháil di. Tugann Cuid IV den Acht Pleanála agus Forbartha 2000 cosaint don oidhreacht ailtireachta.
Struchtúir Chosanta
Struchtúr cosanta, nó struchtúr cosanta molta, ná struchtúr a mheasann an t-Údarás Pleanála go bhfuil spéis speisialta ailtireachta, staire, sheandálaíochta, ealaíonta, chultúrtha, eolaíochta, shóisialta nó theicniúla ag baint leis. Beidh cead pleanála ag teastáil ó aon oibreacha a athróidh tréithe an struchtúir cosanta go mór.10
Tá na SCT (Struchtúir Chosanta ar Thaifead) luaite in Aguisín 5 den Phlean seo agus tá siad in áit an chórais “Foirgnimh Liostáilte” a bhí sna Pleananna Forbartha Chontae roimhe seo. Tá na foirgnimh agus na struchtúir a bheadh ar an liosta curtha san áireamh anois ins an SCT. Beidh cabhair á fháil ag an gComhairle chun an SCT a dhéanamh sa todhchaí, ó fhoilsiú an tsuirbhé a bheidh déanta ar an oidhreacht thógtha ag an bhFardal Náisiúnta Oidhreachta Ailtireachta.

Is féidir struchtúir a chur le, nó a bhaint ón TCA ag aon uair.  Tá cóip den TCA ag an Údarás Pleanála a choimeádfar suas chun dáta i gcónaí, tá liosta le feiscint ar shuíomh na Comhairle.  Tá gach Struchtúr Cosanta mapáilte agus cóipeanna de seo ar fáil i gcomhair scrúdaithe in Oifigí Pleanála Dhún Garbhán le linn uaireanta oscailte don phobal. 

Tá Scéim Deontais Caomhnaithe á reachtáil ag Comhairle Contae Phort Láirge chun cabhrú le húinéir/sealbhóir Strúchtúr Caomhnaithe ar Taifead tabhairt faoin obair atá riachtanach chun a chaomhnú a chinntiú.

9
An Introduction to the Architectural Heritage of  County Waterford, foilsithe ag an Roinn Comhshaoil, Oidhreachta agus Rialtais Áitiúil , Bealtaine 2004
10
Is treoir praiticiúil ar thuiscint cosaint na struchtúr go bhfuil spéis speisialta ag baint leo atá i A Guide to Architectural Heritage atá foilsithe ag an Roinn Comhshaoil, Oidhreachta agus Rialtais Áitiúil. Tá sé seo ar fáil ó Oifigeach Caomhnaithe na Comhairle.  
Sa bhreis ar na foirgnimh go bhfuil spéis speisialta ag baint leo ins an SCT, aithníonn an Chomhairle go bhfuil struchtúir eile ar fud an chontae a chuireann leis an dtírdhreach agus le tréithe sainiúla dúichí áirithe, cé nach mbeidís riamh ar an RPS. Is foirgnimh chónaithe atá i gceist ins an chuid is mó d’ailtireacht dúchasach chontae, ach tá tiníleacha, íosta cloiche, muilte, fallaí, feirmeacha agus foirgnimh fheirme  ann chomh maith. Déanfaidh an Chomhairle iarracht na struchtúir seo a choimeád nuair is cuí mar tógfaidh a gcailliúint trí leagadh nó rud eile a chur ina n-áit ó thréithe na dúichí. Is féidir ról tábhachtach a bheith ag athshlánú agus athúsáid cuí na foirgnimh choiteann i bhforbairt inbhuanaithe an chontae. 

Is féidir le h-eilimintí stairiúla atá sa phobail cur le spéis speisialta agus le tréithe sainiúla an dhúiche. San áireamh ar a leithéid de ghnéithe d’fhéadfadh na rudaí seo a leanas a bheith i gceist; ráillí, geataí, standáil lampa, boscaí poist, comharthaí sráide, suíocháin, dealbha agus leachtanna chuimhneacháin, caidéil uisce, umair chapall, fuarán uisce, clocha mílte, pábháil, cloch dhuirlinge agus clocha eile, agus troscáin sráide eile. Is féidir leis na h-eilimintí seo a bheith mar thréith riachtanach agus DCA á ainmniú nó d’fhéadfaidís cur le tréithe bhaile nó dhúichí tuaithe go ginearálta.

Is é atá i gceist i nDúiche Chaomhnaithe Ailtireachta (DCA) ná; dúiche, ceantar, grúpa de struchtúir nó bailedhreach go bhfuil spéis speisialta ailtireachta, staire, sheandálaíochta, ealaíonta, chultúrtha, eolaíochta, shóisialta nó theicniúla ag baint leis nó a chuireann le tuiscint na struchtúir chosanta. Tugtar cosaint don taobh amuigh de struchtúir i nDúiche Chaomhnaithe Ailtireachta agus beidh cead pleanála ag teastáil d’aon oibreacha a athródh tréithe an DCA.
Tá méid áirithe cosanta anois faoi DCA ag struchtúir nach bhfuil tábhachtach go leor chun cosaint a aimsiú faoina gcearta fhéin ach atá fós mar chuid d’oidhreacht seandálaíochta an cheantair, cosúil le troscán sráide, ballaí theorainneacha, nó bealaí rochtana a chuireann le céannacht radharcach, carachtar nó mothú ar leith faoi áit. Tá tábhacht náisiúnta ag baint le Port Lách, sampla is ea é de shráidbhaile ‘eiseamlárach’, is é sin sráidbháile a pleanáladh le háitribh shibhialta agus phríobháideach leagtha amach ag lárionad tionsclaíochta. (Féach Rannóg 9.17 Criosú Lonnaíochta - Port Lách do chuspóir sonrach Chomhairle Contae Phort Láirge laistigh de shaolré an Phlean seo chun ainmniú cheartlár Phort Lách mar Limistéar Chosanta Ailtireachta a chinntiú).
Caithfear féachaint ar ainmniú dúiche mar DCA (Alt 81 den Acht Pleanála agus Forbartha 2000) i gcomhthéacs criosaithe agus i gcomhthéacs straitéisí eile a bhaineann le cosaint na h-oidhreachta thógtha. Ainmneofar iad nuair a mheasann an t-Údarás Pleanála go bhfuil gá lena gcur san áireamh ar son caomhnaithe tréithe na dúiche. Déanfaidh an Chomhairle fiosraithe sa chontae chun dúichí a aithint gur ceart a ainmniú mar DCA.  


	E13: Ionracas na leachtanna chuimhneacháin seandálaíochta agus a suíomhanna, ábhair sheandálaíochta sa chontae, na foirgnimh, suíomhanna agus struchtúir atá i dTaifead na Struchtúir Cosanta, a theorannú agus a gcuid talún a chosaint, a chaomhnú agus a shábháil de réir an Achta Pleanála agus Forbartha 2000-2002.

E14: Ba cheart measúnú seandálaíochta a dhéanamh ar fhorbairtí molta a d’fhéadfadh tionchar a bheith acu ar an oidhreacht sheandálaíochta de bharr a suímh, a mhéid nó a nádúir.  Forbairtí a bheadh suite ag nó in aice le leachtanna sheandálaíochta nó suímh, forbairtí atá fairsing ó thaobh fhaid nó achair de agus forbairtí go mbíonn Ráiteas Tionchar Timpeallachta ag teastáilt.

E15: Chun caomhnú (is é sin caomhnú ar an láthair nó ar a laghad caomhnú ar thaifead) gach leacht seandálaíochta atá clúdaithe sa Taifead um Leachtanna Cuimhneacháin agus Áiteanna (Leasú) 1994 a chinntiú, agus suímh, gnéithe agus rudaí a bhaineann le cúrsaí seandálaíochta trí chéile a chaomhnú.  Agus caomhnú den tsaghas seo á chinntiu, tógfaidh an tÚdarás Pleanála san áireamh pé chomhairle agus moltaí a thagann ón Roinn EOGO, maidir le cead a thabhairt nó a dhiúltiú agus maidir le pé coinníollacha a ghabhann leis sa chás go dtugfar cead.
E16: Iarracht a dhéanamh ar choimeád, ar chaomhnú, agus ar dheisiú cuí a dhéanamh ar fhoirgnimh agus ar ghnéithe traidisiúnta mar chlocha mílte, leath-taobhacha, éadain siopaí agus tithe tábhairne traidisiúnta agus stairiúla, díonta tuí agus eilimintí stairiúla eile agus iad a chur ar Thaifead na Struchtúir Cosanta mar is cuí.

8.1 Tírdhreach Tuaithe





8.2 Treoirlínte Deartha





8.3 Cosaint an Tírdhreacha





8.4 Cosaint na Timpeallachta Nádúrtha





8.5 Bithéagsúlacht





8.6 Oidhreacht





8.7 Cosaint Ghnáthóga





8.8 Suíomhanna Caitheamh Aimsire & Áise	





8.9 Caomhnú Crainn





8.10 Oidhreacht Tógtha	





8.11 Oidhreacht Seandálaíochta





8.12 Oidhreacht Ailtireachta





Forbairtí nó úsáid na talún a chuireann le h-éagsúlacht sa tírdhreach – fad agus nach mbíonn na h-úsáidí ag teacht trasna ar a chéile;





Forbairtí nó úsáid na talún atá bunaithe ar acmhainní atá sainiúil don dúiche – mianraí, ithreacha, féideartha fuinnimh, caighdeán an uisce, - fad agus a chloíonn siad leis na prionsabail agus leis na polasaithe atá leagtha amach i gCaibidil 9:  Caighdeáin Fhorbartha, agus Measúnú Thírdhreacha Álainn (Aguisín 4);





Athnuachan, dianú agus cothú forbairtí bunaithe, úsáid na talún agus gníomhaíochtaí faoi réir ag íogair na timpeallachta nádúrtha agus cultúrtha reatha;





Forbairtí nó úsáid na talún a chomhtháthaíonn nó a chuireann le feidhmiúlacht na gníomhaíochtaí seanbhunaithe faoi réir ag na prionsabail agus ag na polasaithe atá leagtha amach ins na Caibidil ar Lonnaíocht, ar Straitéis, ar Bhonneagar agus ar Chaighdeáin Fhorbartha sa Phlean seo.








Le bheith molta…..





Forbairtí a chuireann isteach nó a chuireann as, go mór, do ghnéithe líneacha nádúrtha mar línte spéire, línte cósta agus bruacha aibhneacha.





Forbairtí nó úsáid talún a bhíonn freagrach as cailliúint tábhachtach leanúna do thréithe an dúichí.





Forbairtí a bhíonn éagsúil go mór (de bharr airde, suímh, scála, dath nó tréithe), ó dhealramh seanbhunaithe an dúichí.





Gan moladh





POLASAÍ:


Forbairt ar Thírdhreacha Tuaithe








Caighdeán an Aeir








Gás Radon





Uisce Talún





Uisce Dromchla








Tuillte








Bainistíocht ar 


Dhúiche 


Abhantrach





POLASAI:


Uisce Talún agus Dromchla








Staidéar ar Thionchar Tuile











Crios Mablánach





Machairí Tuilte








Plean Oidhreachta an Chontae





E7: Tacaíocht a thabhairt d’ullmhuchán agus do chur i bhfeidhm Plean Oidhreachta an Chontae





POLASAÍ:


Phlean Náisiúnta Bithéagsúlachta








POLASAÍ


Rochtain go dtí suíomhanna do chaitheamh aimsire





Spás Oscailte d’áiseanna agus Caithimh Aimsire





Bainistíocht ar shuíomhanna do chaitheamh aimsire





Forchosáin











POLASAÍ:


Cosaint do chrainn aibí








Cad é an Taifead um Leachtanna Cuimhneacháin agus Áiteanna (TCA)





Cad is brí le Struchtúir Chosanta?





Cad é Dúiche Caomhnaithe Ailtireachta





POLASAÍ: Ionracas  Seandálaíochta a chosaint agus a chaomhnú





Measúnú Seandálaíochta











Caomhnú Leachtanna agus Smacht ar Fhorbairt














Foirgnimh agus gnéithe traidisiúnta a choimeád, a chaomhnú, agus deisiú chuí a dhéanamh orthu

